
Kaiser Friedrich (I.) nimmt das von Wolfram von Bebenburg gestiftete
Kloster in Neusaß samt dessen Güter in seinen Schutz und bestätigt dessen

genauer bestimmte Zehntfreiheit.

Würzburg, 1157. März 15.

(Chr.) In nomine sancte et individue trinitatis. Fridericus, divina favente cle-
mentia Romanorum imperator augustus. Si regum et imperatorum pie devo-
tionis limitem prosequentes, cultum divinę religionis propagare, et a seculari-
um tempestatum procellis nostrę auctoritatis munimine conservare studueri-
mus, id nobis tam ad presentis vite tranquillitatem quam ad eternam beatitu-
dinem promerendam credimus profuturum. Noverit igitur omnium fidelium
imperii nostri tam presens etas quam successura posteritas, quod quidam
nobilis homo, Wolframus videlicet de Bebenburc, de bono tesauro proferens
bona, pro remedio animę sue parentumque suorum monasterium in allodio
suo, quod Nuweseze dicitur, fundavit, in quo fratres religiosos de regula sancti
Benedicti, de ordine videlicet Sisterciensi, deo in perpetuum servire instituit.
Ut autem huius boni operis initium in firma stabilitate omni tempore posset
permanere, tam ipse quam fratres inibi deo servientes, maiestatem nostram
adierunt, et tam ipsum cenobium quam omnia ei collata vel in posterum
conferenda sub nostra tuicione collocari et imperiali auctoritate corrobora-
ri rogaverunt. Quorum precibus benigne admissis predictum monasterium,
Nuwesezen videlicet, cum omnibus bonis suis, quę predictus Wolframus ei
contulit, ipsum videlicet locum Nuwesezen, cum nemoribus adiacentibus, et
curtem Hallesberc, et curtem in Lapide, et curtem Brechelberc, cum om-
nibus utilitatibus seu pertinentiis earum et cum omnibus quę adhuc iuste
poterunt adipisci, in nostram tuicionem suscepimus, et lege in perpetuum
valitura eidem monasterio et fratibus inibi deo servientibus nostra auctorita-
te confirmamus. Decimas quoque animalium et eorum novalium, quę propriis
manibus ipsi excolere videntur, sicut a papa Eugenio eis concessum est, sine
omni inquietatione tam clericorum quam laicorum, nostra auctoritate sem-
per abtineant. Si qua igitur ęcclesiastica secularisve persona, hanc nostrę
tuicionis paginam sciens, contra eam temere venire temptaverit, sub pena
centum libras puri argenti camerę nostrę et totidem supradicto monasterio
componat. Ut autem hęc omnia firma et inconvulsa permaneant, presentem
paginam inscribi et sigilli nostri inpressione insigniri iussimus. Adhibitis tes-
tibus, quorum nomina hęc sunt: Gebehardus, Wirzeburgensis episcopus, et
H. prepositus, B. decanus et omnes canonici, et laici quamplures.

Signum domini Friderici, Romanorum imperatoris augusti. (Monogramm.)
(Siegel.)

Ego Reinaldus, cancellarius vice Arnoldi Maguntini archiepiscopi et archican-
cellarii, recognovi. Datum Wirzeburc idus Marcii, indictione V., anno domi-
nicę incarnationis MCLVII., regnante domino Friderico, Romanorum impe-
ratore invictissimo, anno regni eius V., imperii vero II. Acta sunt in Christo
feliciter. Amen.

—

Der Textabdruck folgt dem Original.

Das Monogramm steht rechts, neben der Schlussformel Signum bis Amen, in der
Mitte der Urkunde, und rechts von ihm ist das in der Hauptsache noch gut er-
haltene, runde Majestätssiegel mit der Umschrift FREDERICus. DEI. GRatiA.
ROMANORum IMPERATOR. AVGustuS. aus Wachs aufgedrückt.

Bemberg Wohnplatz (3196)

Brechelberg Wüstung (22023)

Brechelberg, Schöntal, KÜN, W

Halsberg Wohnplatz (2648)

Halsberg, Schöntal, KÜN

Mainz, MZ

Neusaß Wohnplatz (2655)

Neusaß, Schöntal, KÜN

Stein Wüstung (25639)

Stein, Schöntal, KÜN, W

Würzburg, WÜ

